
1916 ప్రాంతంలో మలబార్ ప్రాంతానికి జాతీయోద్యమ పవనాలు ప్రబలంగా తాకాయి. ఆ ప్రబావంతో మౌల్వీ ముస్సలియార్ ఖిలాఫత-సహాయ నిరాకరణ ఉద్యమాలకు నాయకుడయ్యారు. ఆయన శిష్యులు, అనుచరులు మహాత్ముని మార్గంలో ఉద్యమించారు.
మౌల్వీ ప్రత్యేక శిక్షణలో ఖిలాఫత్ కార్యకర్తలు సుశిక్షుతులుగా తయారయ్యారు.

ఖిలాఫత్- సహాయనిరాకరణ ఉద్యమం మలబార్ ప్రాంతంలో పటిష్టపడి, గ్రామ గ్రామాలకు చేరడంతో పాలకవర్గాలు కలవరపడసాగాయి. ఖిలాఫత్ ఉద్యమం శీఘ్ర గతితో  గ్రామాలకు వ్యాపించడాన్ని ప్రబుత్వం సహించలకపోయింది. ప్రశాంతంగా ఉద్యమిస్తున్న
కార్యకర్తలు, నేతలను రెచ్చగొట్టి చట్టవ్యతిరేక చర్యలకు పాల్పడేట్టు చేసి మౌల్వీని, ఆయన
సహచరులను నిర్భంధించాలని ప్రణాళిక రూపొందించింది. ఖిలాఫత్ కమిటీ నాయకుల
మీద తప్పుడు కేసులు బనాయించి, వారు ఆయుధాలు దాచిపెట్టారంటూ అరెస్టులను,
నిర్బంధాన్ని సాగించింది. మౌల్వీని అరెస్టు చేయడానికి ప్రయత్నించింది. ఆ విషయం
తెలుసుకున్న ప్రజలు మౌల్వీ అరెస్టును ప్రతిఘంచారు. ఆంగ్లేయాధికారుల ఆజ్ఞల మేరకు
పోలీసులు, సైనికులు కాల్పులు జరిపారు. ప్రజలు సాయుధంగా తిరగబడగా పోలీసులు,
సైనికులు పరారయ్యారు. ప్రభుత్వాధికారులు, బలగాలు పారిపోవడంతో మౌల్వీ ముస్సలియార్ నేతృత్వంలో స్వతంత్ర పాలన ఆరంభమయ్యింది.

ఆ పరిస్థితులతో మండిపడ్డ పోలీసులు, సైన్యం మౌల్వీని అరెస్టు చేయడానికి తిరిగి వచ్చి మౌల్వీ ఉన్న మసీదు మీద కాల్పులు జరిపాయి. మౌల్వీ అనుచరులు సాయుధంగా ప్రతిఘటించారు. ఈ పోరాటంలో మొత్తం మీద 22 మంది మరణించారు. చివరకు
మౌల్వీని సైనిక బలగాలు అరెస్టు చేశాయి. ఆ తరువాత విచారణ తంతు జరిపి మౌల్వీతో ముస్సలియార్తో పాటుగా 12 మందికి ఉరిశిక్షలు విధించి, ముగ్గురిని అండమాన్ దీవులకు పంపారు. మరో 33 మందికి జీవిత ఖైదును ఖాయం చేశారు.

మౌల్వీ ముస్సలియార్కు మరణ శిక్ష విధించినప్పటికీ, మౌల్వీఆయన అనుచరులు
ఆయుధాలు చేపట్టడానికి, మోప్లాల రైతాంగ సమస్యలు, ఆంగ్లేయాధికారుల ఆహంకార
పూరిత చర్యలు, ఖిలాఫత్ నేతలలో పెల్లుబికిన జాతీయ భావాలు, ఖిలాఫత్ సహాయ
నిరాకరణ ఉద్యామాలే ప్రధానంగా కారణమని న్యాయస్థానం తీర్పులో వెల్లడించక
తప్పలేదు . చివరకు ఉరిశిక్ష విధించేందుకు మౌల్వీని కోయంబత్తూరు జైలుకు తరలించగా
ఆంగ్ల న్యాయస్థానం విధించిన శిక్షకు చిక్కకుండా 1922 ఫిబ్రవరి 17న కొయంబత్తూరు
జైలులో మౌల్వీ అలీ ముస్సలియార్ కన్నుమూశారు. ◆

సయ్యద్ నశీర్ అహమ్మద్

		 ఈ పేజీలో చివరి మార్పు 31 జూలై 2022న 06:16కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

